
	ინფორმაცია პროექტის / იდეის შესახებ

	სეგმენტი
	დაწყებითი კლასების მოსწავლეები

	თემები, რომელსაც ასწავლით ამ კონკრეტულ სეგმენტს. დაასაბუთეთ, რატომ შეარჩიეთ ეს თემები ამ სეგმენტისთვის (მაგალითად,  დაზოგვა, ბიუჯეტირება, დაზღვევა. თემებზე დეტალური  ინფორმაციისთვის ეწვიეთ ფინედუს ვებგვერდს)
	დაწყებითი განათლება მოსწავლეებისთვის წარმოადგენს პორტალს, შექმნილს იმისთვის რომ გაუხსნას მათ გზა ინფორმაციის თვალუწვდენელ სამყაროში.  მიმაჩნია, რომ ამ ასაკის მოსწავლეები ფინანსურ განათლებაშიც შესაბამისად მარტივ მაგრამ საკვანძო თემებს უნდა გაეცნონ, რომ მომავალში უფრო კომპლექსური და რთული საკითხების გააზრებაში არ წააწყდნენ დაბრკოლებებს. ფული, მისი მნიშვნელობა, გამომუშავება და გამოყენება, დაზოგვა, - ჩემი აზრით ის საკითხებია, რომლებიც არც ზედმეტად რთული იქნება გასააზრებლად და ამავე დროს მნიშვნელოვან საფუძველს შექმნის  მომავალი ცოდნის დასაშენებლად.

	სწავლების მეთოდ(ებ)ი, რომელსაც გამოიყენებთ შერჩეული თემების გადასაცემად ამ სეგმენტზე. დაასაბუთეთ, რატომ შეარჩიეთ ეს მეთოდები (მაგალითად, კეთებითი სწავლება, შემთხვევების განხილვა, დისკუსია და სხვა)
	 პირველ ეტაპზე, რომლის მთავარი თემა იქნება ფული, ჩაივლის ტრენინგ-გაკვეთილის ფორმატით, სადაც წარმოდგენილი იქნება როგორც ტექსტური, ასევე ვიზუალური მასალა. ეს ხელს შეუწყობს მოსწავლეების დაინტერესებას. მათი ჩართულობის მისაღწევად შემოტანილი იქნება კითხვა- პასუხის რეჟიმი, ასევე სხვადასხვა სახის  დიაგრამები, რომლებზეც ისინი გამოფენენ საკუთარ მოსაზრებებს, შემდეგ კი შეადარებენ მიღებულ ინფორმაციასთან. მეორე ლექციიდან უკვე სხვა თემების პარალელურად მოსწავლეები გაეცნობიან დაზოგვის თემას, და ჩაერთვებიან ექსპერიმენტში- “ჩემი პირველი დანაზოგი”, რომლის განმავლობაშიც ისინი შეეცდებიან დააგროვონ გარკვეული თანხა კურსის მსვლელობის განმავლობაში. ამ თემასთან დაკავშირებით ასევე განხილულ იქნება “მინდა თუ მჭირდება პრინციპი”, რაც ხელს შეუწყობს მოსწავლეებში კრიტიკული აზროვნების განვითარებას. დაინერგება სხვადასხვა სიტუაციური ამოცანებისა და როლური აქტივობების(მოსწავლეები დაჯგუფდებიან თემების შესაბამისად და წარმოადგენენ თითო ამოცანის ვიზუალიზაციას) ჩართვა სწავლების პროცესში და მორგება შესაბამის თემებთან. კურსის ბოლოს კი იმავე ჯგუფები ჩაერთვებიან მინი ჩემპიონატში(შეიძლება ეს მოხდეს აპლიკაციით, მაგ.Kahoot! | Learning games | Make learning awesome! ან ვიქტორინის ფორმატით)  სადაც შეფასდება მათი მიღებული ცოდნის დონე.

	სწავლების პერიოდულობა და ხანგრძლივობა. ახსენით პერიოდულობისა და ხანგრძლივობის შერჩევის ლოგიკა (აღწერეთ და დაასაბუთეთ რა სიხშირით უნდა ჩატარდეს მოსწავლეებთან შეხვედრები)
	მიმაჩნია რომ თითო გაკვეთილის ხანგრძლივობა არ უნდა აღემატებოდეს 30 წუთს ამ ასაკის მოსწავლეებისთვის, რათა არ გადაიტვირთონ და არ გახდეს მოსაბეზრებელი. მაგრამ ამავე დროს ძალიან მნიშვნელოვანია პერიოდულობა, რომ არ შენელდეს მოსწავლეების ინტერესი და მოტივაცია. Ჩემი აზრით მისაღები იქნება თუ მოსწავლეები კვირაში ორჯერ დაესწრებიან მსგავსი ტიპის შეხვედრებს. კურსი შეიძლება ჩატარდეს 5-8 კვირის ხანგრძლივობით შერჩეული თემების შესაბამისად.

	სასურველ შედეგი, რომელიც შემოთავაზებული კურსის შემდეგ დადგება მოცემულ სეგმენტში
	ხსენებული კურსის გავლის შემდეგ მოსწავლეებს ექნებათ საფუძვლიანი ცოდნა ფულთან ურთიერთობის არაერთ ასპექტთან დაკავშირებით. Მათ გააზრებული ექნებათ გარკვეული გზები, რომელთა გავლითაც ის ხვდება მათ ხელში, ხარჯვის ეფექტური გზები და გამოყენება. კურსი გარკვეულ წვლილს შეიტანს მოსწავლეებში კრიტიკული აზროვნებისა და ჯგუფური მუშაობის უნარების განვითარებაში.



	სეგმენტი
	მოსწავლეები მე-5-დან მე-9 კლასის ჩათვლით

	თემები, რომელსაც ასწავლით ამ კონკრეტულ სეგმენტს. დაასაბუთეთ, რატომ შეარჩიეთ ეს თემები ამ სეგმენტისთვის (მაგალითად,  დაზოგვა, ბიუჯეტირება, დაზღვევა. თემებზე დეტალური  ინფორმაციისთვის ეწვიეთ ფინედუს ვებგვერდს)
	Ამ სეგმენტში მოქცეულ მოსწავლეებს უკვე მოეპოვებათ გარკვეული ცნობები ფინანსურ საკითხებთან დაკავშირებით. Ამ მიმართულებით ცოდნის გასაღრმავებლად და ინტერესის მეტად გასაღვივებლად მართებული იქნება თუ ყველა თემას შეეხებიან ცალ-ცალკე.  კურსის შინაარსობრივი ხაზი შეიძლება შემდეგნაირად განვითარდეს: ფული( სახეები, ვალუტა...), ბიუჯეტირება, ინვესტირება, ფინანსური უსაფრთხოება. მომდევნო კვირებში კი უმჯობესი იქნება გაიშალოს მოსწავლეებისთვის უფრო საინტერესო და მოთხოვნადი ასპექტები.

	სწავლების მეთოდ(ებ)ი, რომელსაც გამოიყენებთ შერჩეული თემების გადასაცემად ამ სეგმენტზე. დაასაბუთეთ, რატომ შეარჩიეთ ეს მეთოდები (მაგალითად, კეთებითი სწავლება, შემთხვევების განხილვა, დისკუსია და სხვა)
	მიმაჩნია, რომ ამ სეგმენტისთვის არ იქნება მიზანშეწონილი გაკვეთილისა თუ ლექციის ფორმატის ჩარჩოებში მოქცევით შეზღუდვა. გაკვეთილის “წამყვანს” წინასწარ მზად უნდა ჰქონდეს ყველა საჭირო მასალა. ხოლო მათი საჭიროება თავად გაკვეთილს მიანდოს. მაგალითად, თეორიული მასალის გადმოცემა შეიძლება ლექციის სახით უფრო მარტივი იყოს, მაგრამ თუ მოსწავლეებს კითხვების დასმის სურვილი გაუჩნდებათ ეს მათთვის უფრო შედეგიანი იქნება და შესაბამისად გაკვეთილიც “გადაფორმატდება”. ფულის შესახებ საუკეთესო იქნება თუ თეორიულთან ერთად ნახავენ ვიზუალურ მასალას, გაეცნობიან ისტორიულ ცნობებს თუ როგორ იცვლებოდა და იხვეწებოდა დროთა განმავლობაში საფინასო სისტემა და ვაჭრობის გზები. შემოტანილ ვიდეომასალასთან ერთად ეს არა მხოლოდ ხელს შეუწყობს მათი ინტერესის გაღვივებას, არამედ დააფიქრებს მოსწავლეებს ფინანსური განათლების აუცილებლობაზე. შემდეგი გაკვეთილები უკვე შეეხება ბიუჯეტირებასა და ინვესტირებას, რომელთა განხილვის დროსაც წარმოდგენილ იქნება სხვადასხვა ცნობილი კომპანიებისა თუ კერძო პირების მაგალითები. ასეთი მეთოდით გადმოცემული მასალა კიდევ უფრო გაამყარებს ცოდნას. ფინანსური უსაფრთხოების თემაზე კი მოსწავლეები მოისმენენ სხვადასხვა რეალურ შემთხვევას აღნიშნულ საკითხთან დაკავშირებით. კარგი იქნება თუ თემის შინაარსიდან გამომდინარე მოხდება გასვლა შესაბამის ადგილას შეხვედრის ჩასატარებლად. გარდა ამისა, თითოეულ შეხვედრაზე მოსწავლეებს შესაძლებლობა ექნებათ განიხილონ და მოიყვანონ მათთვის ცნობილი მაგალითები შეხვედრის თემასთან დაკავშირებით( შეიძლება ეს მოხდეს წინასწარი შეთანხმებით ტრენერთან და მცირე პრეზენტაციების სახით) ,Რათა ხელი შეეწყოს თემის უკეთ გაანალიზებას და რეალურ შემთხვევასთან სწორად მორგებას.

	სწავლების პერიოდულობა და ხანგრძლივობა. ახსენით პერიოდულობისა და ხანგრძლივობის შერჩევის ლოგიკა (აღწერეთ და დაასაბუთეთ რა სიხშირით უნდა ჩატარდეს მოსწავლეებთან შეხვედრები)
	რადგანაც გაკვეთილებზე იგეგმება საკმაოდ ვრცელი მასალის განხილვა, რაც დატვირთული იქნება ასევე მრავალფეროვანი აქტივობებით მისი ხანგრძლივობა უნდა დავიდეს 40 წუთამდე, საინტერესო შეხვედრის შემთხვევაში ეს ხანგრძლივობა არ გამოიწვევს მოსწავლეების გადატვირთვას, მითუმეტეს აღნიშნულ სეგმენტზე. სასურველი იქნება შეხვედრის ჩატარება კვირაში ორჯერ. 

	სასურველ შედეგი, რომელიც შემოთავაზებული კურსის შემდეგ დადგება მოცემულ სეგმენტში
	აღნიშნული კურსის გავლა მოსწავლეებს არა მარტო აუმაღლებს ცნობიერებას ფინანსური კუთხით და უზრუნველყოფს მათ ზოგადი საინტერესო და სასარგებლო ინფორმაციით, არამედ გაზრდის მათ უსაფრთხოებას სხვადასხვა არაკეთილსინდისიერ მექანიზმებთან დაკავშირებით. ვინაიდან მოცემულ ასაკში მოსწავლეები ნაკლებად არიან ჩამოყალიბებული თუ რა პროფესიის არჩევა სურთ, შესაძლოა კურსის გავლამ გაუადვილოს მათ საკუთარი ინტერესის სფეროების აღმოჩენა. კურსის განმავლობაში მოსწავლეები განივითარებენ ანალიტიკური აზროვნებისა და პრეზენტაციის უნარებს. 



	სეგმენტი
	მოსწავლეები მე-10-დან მე-12 კლასის ჩათვლით

	თემები, რომელსაც ასწავლით ამ კონკრეტულ სეგმენტს. დაასაბუთეთ, რატომ შეარჩიეთ ეს თემები ამ სეგმენტისთვის (მაგალითად,  დაზოგვა, ბიუჯეტირება, დაზღვევა. თემებზე დეტალური  ინფორმაციისთვის ეწვიეთ ფინედუს ვებგვერდს)
	რადგანაც ამ ასაკის მოსწავლეები ყველაზე ახლოს არიან ზრდასრულ ასაკთან, მათთვის უფრო სასარგებლო იქნება თუ გაეცნობიან ისეთ თემებს რომლებიც მათ დაეხმარებათ დამოუკიდებელი ცხოვრების უკეთ დაგეგმვაში. კურსის პროგრამაში შეტანილ იქნება თითქმის ყველა თემა (როგორიცაა: ბიუჯეტირება, დაზოგვა, სესხება, დაზღვევა, მეწარმეობა და ა.შ.) მცირე დოზით, მაგრამ გაშუქებული სპეციალურად ამ სეგმენტისთვის , ხოლო მაქსიმალური ყურადღება გამახვილდება პირადი ფინანსების მართვასა და ფინანსურ უსაფრთხოებაზე.

	სწავლების მეთოდ(ებ)ი, რომელსაც გამოიყენებთ შერჩეული თემების გადასაცემად ამ სეგმენტზე. დაასაბუთეთ, რატომ შეარჩიეთ ეს მეთოდები (მაგალითად, კეთებითი სწავლება, შემთხვევების განხილვა, დისკუსია და სხვა)
	ამ ასაკის მოსწავლეებს ძირითადად უკვე მოეპოვებათ გარკვეული თეორიული ცოდნა მსგავს საკითხებთან დაკავშირებით, ამიტომ მიმაჩნია, რომ უფრო ნაყოფიერი იქნება ამ შემთხვევისთვის თუ მაქსიმალურად შეიზღუდება თეორიული მასალა და ყურადღება გამახვილდება დამატებით საინტერესო ფაქტებსა თუ სხვადასხვა სადავო თუ ნაკლებად ცნობილ საკითხებზე. მიზანშეწონილი იქნება ასევე თემების თანმიმდევრობის შეთანხმება მოსწავლეებთან და მათ მიერ წინასწარ მომზადებულ კითხვებზე მსჯელობა. მოწვეული იქნებიან გამოცდილი და წარმატებული სტუმრები შესაბამისი სფეროდან (განსაკუთრებით, ფინანსური უსაფრთხოების თემასთან დაკავშირებით) რომლებსაც შეეძლებათ მოსწავლეებს გაუზიარონ საკუთარი გამოცდილება და დაანახონ ფინანსების მიმართულებები შიგნიდან. ეს ასევე მნიშვნელოვანი იქნება მეწარმეობის თემის განხილვისას, რომლის დროსაც მოსწავლეებს საშუალება ექნებათ გაეცნონ რეალურ შემთხვევებსა და მაგალითებს. მოსწავლეები ჩაერთვებიან  სხვადასხვა ტიპის შეჯიბრებებსა თუ გამოფენებში. ეს ყველაფერი იმისთვის, რომ ტრადიციული გაკვეთილისგან განსხვავებულმა ფორმატმა მოსწავლეებს მეტი შემოქმედებისა და ფიქრისკენ უბიძგოს და ამავე დროს შეუქმნას მათ მოტივაციის წყარო. ამასთანავე ასეთი მიდგომა ხელს შეუწყობს მოსწავლეებსა და ტრენერს შორის მეგობრული ურთიერთობისა და კომფორტული გარემოს ჩამოყალიბებას. კურსის შედეგების შესაფასებლად მოსწავლეები შეავსებენ სპეციალურ ქვიზებს კურსის დაწყებამდე და მის შემდეგ. ისინი რეგულარულად მიიღებენ უკუკავშირს მათი აქტიურობისა და გასაუმჯობესებელი უნარების შესახებ( რა თქმა უნდა პირადად და სურვილის შემთხვევაში) ამასთანავე შეეძლებათ შეაფასონ ტრენერთან მუშაობის გამოცდილება.

	სწავლების პერიოდულობა და ხანგრძლივობა. ახსენით პერიოდულობისა და ხანგრძლივობის შერჩევის ლოგიკა (აღწერეთ და დაასაბუთეთ რა სიხშირით უნდა ჩატარდეს მოსწავლეებთან შეხვედრები)
	ვინაიდან ამ სეგმენტზე მოსწავლეებს აქვთ დატვირთული გრაფიკი, უმჯობესი იქნება თუ ეს აქტივობა შედარებით მსუბუქი ფორმატით ჩაივლის და თითო შეხვედრა არ გასცდება 50 წუთს, მაგრამ შედგება კვირაში ერთხელ.

	სასურველ შედეგი, რომელიც შემოთავაზებული კურსის შემდეგ დადგება მოცემულ სეგმენტში
	შეთავაზებული კურსის გავლის შემდეგ, მონაწილეებს შეეძლებათ თავად დაგეგმონ საკუთარი ფინანსები, ამოიცნონ თაღლითური სქემები და გაუმკლავდნენ მათ, საკუთარი უფლებების გათვალისწინებით დაიმკვიდრონ ადგილი საზოგადოებაში. ამასთანავე, დაგეგმილი აქტივობები მონაწილეებს ხელს შეუწყობს კომუნიკაციის უნარების გაუმჯობესებაში.

